
ᐱᓕᕆᐊᖅ ᓱᓇᐅᖕᒪᖔᑦ

ᐋᔅᑕᓐ ᐸᐃ ᐱᒋᔭᐅᔪᖅ (ᐱᒋᔭᐅᔪᖅ ᐅᕝᕙᓘᓐᓃᑦ ᐱᓕᕆᐊᖅ), ᖃᐅᔨᒪᔭᐅᖕᒥᔪᖅ ᓯᑐᐊᒻ ᐱᒋᔭᐅᔪᖅ ᐱᓕᕆᐊᖅ-ᑎᑐᑦ, ᐅᐊᖕᓇᖅᐸᓯᖓᓃᑦᑐᖅ ᑰᒐᓇᔫᑉ

(ᓴᒧᓯᐊᑦ ᕿᑭᖅᑕᐅᑉ (Somerset Island)), ᕿᑭᖅᑖᓗᖕᒥᑦ. ᖃᓂᓛᖑᔪᖅ ᓄᓇᓕᒃ ᐱᒋᔭᐅᔪᒧᑦ ᖃᐅᓱᐃᑦᑐᖅ, 112 ᑭᓛᒥᑕᓂᒃ ᐅᖓᓯᒃᑎᒋᔪᖅ

ᐅᐊᖕᓇᒧᑦ, ᐊᑭᐊᓂᑦ ᐱᐅᕆ ᓴᐅᓐ (Parry Sound) ᓂᒋᖅᐸᓯᐊᓂᑦ ᐃᓱᐊᓂᑦ ᕿᑭᖅᑕᐅᑉ (Cornwallis Island). ᐱᒋᔭᐅᔪᒥᑦ ᐃᓚᐅᔪᑦ Seal Zinc-

ᓂᑦ ᐊᒻᒪᓗ ᖃᑉᓯᐊᕐᔪᖕᓂᑦ ᑳᐸ-ᓴᕕᒃᓴᐃᑦ ᑕᐃᒪᐅᑉᓗᑎᒃ, ᐊᑕᐅᑦᑎᒃᑯᑦ ᖃᐅᔨᒪᔭᐅᔪᑦ Storm Copper ᐱᑕᖃᕈᖕᓇᖅᑐᓂᒃ.

ᐋᔅᑕᓐ ᐸᐃ ᒫᓐᓇ ᑐᒃᓯᕋᐅᓯᐅᖅᑐᑦ ᓄᑖᙳᖅᑎᓐᓂᐊᕐᓗᒍ ᐊᒻᒪᓗ ᐋᖅᕿᒋᐊᕐᓗᒍ ᓄᓇᕗᒻᒥᑦ ᐃᒪᓕᕆᔨᒃᑯᓐᓄᑦ Type B ᐃᒪᕐᒧᑦ ᓚᐃᓴᓐᓯᒥᑦ 2BE-

STO2025 ᐊᒻᒪᓗ ᐋᖅᕿᒋᐊᕐᓗᒍ CIRNAC Class A ᓄᓇᒥᒃ ᐊᑐᕐᓂᕐᒧᑦ ᐱᔪᖕᓇᖅᑎᑦᑎᔾᔪᑎ ᐳᒥᑦ (LUP) N2021C0004.ᐱᓕᕆᐊᖅ

ᕿᒥᕐᕈᔭᐅᓚᐅᖅᑐᖅ ᓄᓇᕗᒻᒧᑦ ᐸᕐᓇᐃᔨᒃᑯᓐᓄᑦ 2010-ᒥᑦ, 2012, 2013, 2015, 2020-ᒥᑦ (ᑎᑎᖅᖃᐅᑎ #149360) ᐊᒻᒪᓗ 2025 (ᑎᑎᖅᖃᐅᑎ

#150931) ᐊᒻᒪᓗ ᐊᕙᑎᓕᕆᔨᒃᑯᓐᓄᑦ 2010-ᒥᑦ (ᑎᑎᖅᖃᐅᑎ #10EN013).

ᒫᓐᓇ ᐱᔪᖕᓇᖅᑎᑕᐅᔪᑦ ᖃᓄᐃᓕᐅᕐᓂᐅᓂᐊᖅᑐᑦ ᐅᑯᐊᖑᔪᑦ:

 ᐱᓕᕆᐅᒧᑦ ᑎᑭᖅᖃᐅᒪᓃᑦ

NW: ᓄᓇᙳᐊᖅ ᓴᓂᒨᖓᓂᖓ: 74° 01’ 02’’ N ᓄᓇᙳᐊᖅ ᑐᑭᒨᖓᓂᖓ: 95° 20’ 12’’ W

NE: ᓄᓇᙳᐊᖅ ᓴᓂᒨᖓᓂᖓ: 74° 00’ 59’’ N ᓄᓇᙳᐊᖅ ᑐᑭᒨᖓᓂᖓ: 93° 20’ 02’’ W

SE: ᓄᓇᙳᐊᖅ ᓴᓂᒨᖓᓂᖓ: 72° 45’ 36’’ N ᓄᓇᙳᐊᖅ ᑐᑭᒨᖓᓂᖓ: 93° 19’ 36’’ W

SW: ᓄᓇᙳᐊᖅ ᓴᓂᒨᖓᓂᖓ: 72° 44’ 53’’ N ᓄᓇᙳᐊᖅ ᑐᑭᒨᖓᓂᖓ: 95° 19’ 28’’ W

 ᕿᓂᖅᓴᐃᓃᑦ (ᓄᓇᒥᑦ ᓄᓇᙳᐊᓕᐅᕆᓂᖅ, ᕿᓂᖅᓴᐃᓂᖅ, ᓄᓇᒥᙶᖅᑐᓂᒃ ᐆᒃᑐᕋᐃᓃᑦ (ᐅᔭᖅᖃᓂᑦ, ᐃᑉᔪᓂᑦ, ᒪᕋᕐᓚᖕᒥᑦ),

ᐊᓂᖅᓵᖅᑐᖅᑕᑉᑎᖕᓂᑦ ᐊᒻᒪᓗ ᒪᓂᕋᕐᒥᑦ ᓄᓇᒥᑦ ᖃᐅᔨᓴᐃᓗᑎᒃ ᐱᓕᕆᐊᕐᒧᑦ ᒐᕙᒪᑐᖃᒃᑯᑦ ᓄᓇᖁᑖᓂᑦ ᐱᓕᕆᐊᑉ

ᑎᑭᖅᖃᐅᒪᔭᖏᓐᓂᑦ;

 40-ᓂᒃ ᐃᓄᖃᕐᓂᐊᖅᑐᖅ ᓯᑐᐊᒻ ᓄᓇᓕᐊᓛᖅ ᐅᖅᓱᓂᒃ ᑐᖅᖁᖅᓯᓯᒪᓗᑎᒃ, ᐃᓂᐅᔪᒥᑦ 73° 39’ 23’’ ᐅᐊᖕᓇᒥᑦ Latitude,  94° 27’

10’’ ᐱᖓᖕᓇᒥᑦ Longitude;

 ᓄᓇᓕᐊᓛᒧᑦ ᐃᓂᒋᔭᐅᓚᐅᖅᑐᖅ (ᐋᔅᑕᓐ ᓄᓇᓕᐊᓛᖅ, ᖃᖓᑐᖃᖅ ᑲᒥᑯ ᓄᓇᓕᐊᓛᑉ ᐃᓂᖓ), ᐊᑐᖅᑕᐅᓚᐅᖅᑐᖅ ᕿᓂᖅᓴᐃᓂᕐᒧᑦ

2014-ᒥᑦ ᐊᒻᒪᓗ 2015-ᒥᑦ, ᐃᓂᐅᔪᒦᑦᑐᖅ 73°42’30” ᐅᐊᖕᓇᒥᑦ latitude ᐊᒻᒪᓗ 94°43’15” ᐱᖓᖕᓇᒥᑦ longitude.

ᐃᓂᑐᐊᖑᓕᖅᑐᖅ ᑐᖅᖁᖅᓯᓯᒪᕝᕕᐅᓂᕐᒧᑦ ᐃᑰᑕᖅᑕᐅᓚᐅᖅᓯᒪᔪᓂᑦ ᐊᒻᒪᓗ ᐊᑕᐅᓯᖅ 14’x16’ ᕿᔫᑉᓗᓂ ᓯᕐᓗᐊᖅ ᐊᓐᓇᒍᑎᓂᒃ

ᐱᖁᑎᑕᖃᖅᑐᖅ;

 ᐃᒪᕐᒥᑦ ᐊᑐᖃᑦᑕᕐᓂᐊᖅᑐᑦ 299 m3/ᐅᑉᓗᕐᒥᑦ (10 m3/ᐅᑉᓗᕐᒥᑦ ᓄᓇᓕᐊᓛᒧᑦ ᐊᑐᕐᓂᐊᖅᑐᒥᑦ ᐊᒻᒪᓗ  289 m3/ᐅᑉᓗᕐᒥᑦ

ᐃᑰᑕᐃᓂᕐᒧᑦ);

 ᐃᒪᖅ ᓄᓇᓕᐊᓛᒧᑦ ᐱᔭᐅᖃᑦᑕᕐᓂᐊᖅᑐᖅ ᐋᔅᑕᓐ ᑰᖕᒥᑦ;

 ᐃᑰᑕᐃᓂᖅ (ᐊᒻᒪᓗ ᐃᒪᖅᑖᖃᑦᑕᕐᓗᑎᒃ ᐃᑰᑕᐃᓂᕐᒧᑦ) ᐱᓕᕆᐊᒧᑦ ᑎᑭᐅᒪᔪᓂᑦ ᐱᓕᕆᐊᕐᒥᑦ ᐅᔭᖅᖃᓄᑦ (ᒐᕙᒪᑐᖃᒃᑯᑦ

ᓄᓇᖓᓂᑐᐃᓐᓇᖅ);

 ᐅᖓᓯᒃᑐᒥᑦ ᐅᖅᓱᐃᑦ ᑐᖅᖁᖅᑕᐅᓯᒪᔪᑦ ᐃᑲᔪᖅᑕᐅᓂᐊᕐᓗᑎᒃ ᕿᓂᖅᓴᐃᓂᕐᒧᑦ;

 ᐃᑯᐊᓪᓚᒃᑎᑦᑎᕝᕕᒃ ᐃᑯᐊᓪᓚᒍᖕᓇᖅᑐᓂᒃ ᓯᑎᔪᓂᑦ ᐊᒃᑕᑯᓂᑦ ᐊᒻᒪᓗ ᖁᕐᕕᖕᒥᙶᖅᑐᒥᑦ (ᐃᑯᐊᓪᓚᒃᑎᑦᑎᕝᕕᒃᑯᑦ ᐋᖅᕿᐅᒪᔪᖅ

ᖃᓄᐃᑦᑐᓄᑦ ᐊᒃᑕᑯᓄᑦ);

 ᐊᒃᑕᑰᖅᑕᐅᓂᖓ ᓯᐊᕐᓇᖅ ᐃᒪᖅ ᓄᓇᓕᐊᓛᒥᑦ ᐊᒻᒪᓗ ᐃᑰᑕᐃᓂᕐᓂᑦ ᓄᓇᐃᔭᖅᓯᒪᔪᒧᐊᖅᑎᖅᑕᐅᓗᑎᒃ ᑯᕕᖅᑕᐃᕝᕕᒃᑯᑦ ᐅᕝᕙᓘᓐᓃᑦ

ᐃᖕᒥᖕᓂᒃ ᐃᓗᑐᓂᕐᓄᑦ;



 ᐊᒡᔭᖅᑐᖅᑕᐅᓂᖏᑦ ᐱᓕᕆᔩᑦ, ᐱᖁᑏᑦ ᐊᑐᖅᑕᐅᔪᑦ, ᐱᖁᑏ ᐊᒻᒪᓗ ᐅᖅᓱᐃᑦ ᑎᖕᒥᓲᒃᑯᑦ ᓄᓇᐃᓐᓇᕐᒥᑦ ᐊᑐᕈᖕᓇᖅᑐᓂᒃ

ᐊᒃᓴᓗᐊᖃᖅᑐᒧᑦ ᐊᒻᒪᓗ ᖁᓕᒥᒎᓕᒃᑯᑦ.

ᐋᖅᕿᒋᐊᖅᓯᓂᐅᔪᒪᔪᑦ ᒫᓐᓇᐅᔪᒥᑦ ᐱᔪᖕᓇᖅᑎᑦᑎᔾᔪᑎᓄᑦ:

 ᒥᒃᖠᒋᐊᕐᓗᒍ ᐱᓕᕆᐊᑉ ᑎᑭᐅᑎᓯᒪᓂᕆᔭᖏᑦ ᒪᓕᒡᓗᒍ ᒫᓐᓇ ᐊᑯᓂᐅᑎᒋᓂᐊᕐᓂᕆᔭᖓ.

NW: ᓄᓇᙳᐊᖅ ᓴᓂᒨᖓᓂᖓ: 73° 57’ 10’’ N ᓄᓇᙳᐊᖅ ᑐᑭᒨᖓᓂᖓ: 95° 20’ 46’’ W

NE: ᓄᓇᙳᐊᖅ ᓴᓂᒨᖓᓂᖓ: 73° 57’ 54’’ N ᓄᓇᙳᐊᖅ ᑐᑭᒨᖓᓂᖓ: 93° 21’ 13” W

SE: ᓄᓇᙳᐊᖅ ᓴᓂᒨᖓᓂᖓ: 73° 5’ 14’’ N ᓄᓇᙳᐊᖅ ᑐᑭᒨᖓᓂᖓ: 93° 21’ 28’’ W

SW: ᓄᓇᙳᐊᖅ ᓴᓂᒨᖓᓂᖓ: 73° 4’ 34’’ N ᓄᓇᙳᐊᖅ ᑐᑭᒨᖓᓂᖓ: 95° 13’ 28’’ W

 Storm ᓄᓇᓕᐊᓛᒥᑦ ᐃᒪᖅᑖᕐᕕᐅᖃᑦᑕᕐᓂᐊᒥᔪᖅ (ᑕᓯᖅ ᐅᐊᖕᓇᖓᓂᑦ ᓄᓇᓕᐊᓛᑉ ᐃᒪᓐᓇᓪᓗᐊᖑᑉᓗᓂ 73°40’05” ᐅᐊᖕᓇᒥᑦ

ᓂᒋᕐᒧᑦ ᐊᒻᒪᓗ 94°27’17” ᐱᖓᖕᓇᒥᑦ ᑲᓇᖕᓇᒧᑦ);

 ᐊᓯᒃᑲᓐᓂᖏᑦ ᐋᖅᕿᐅᒪᔪᑦ ᑕᐃᒪᐅᔪᓄᑦ 40-ᓂᒃ ᐃᓄᖃᕈᖕᓇᖅᑐᖅᓄᓇᓕᐊᓛᒧᑦ ᐃᓄᖃᕈᖕᓇᕐᓂᐊᕐᓗᓂ ᑎᑭᓪᓗᒍ 65 ᐃᓄᖕᓂᑦ;

 ᐊᒥᓱᙳᕆᐊᕐᓗᒋᑦ ᐅᖅᓱᐃᑦ ᑐᖅᖁᖅᑕᐅᓯᔪᑦ Storm ᓄᓇᓕᐊᓛᒥᑦ ᐅᖅᓱᐃᑦ ᑐᖅᖁᖅᑕᐅᓯᒪᔪᓂᑦ 80,000 ᓖᑕᓂᑦ (400

ᖃᑦᑕᐅᔭᕐᔪᐊᑦ) 148,625 ᓖᑕᓄᑦ (725 ᖃᑦᑕᐅᔭᕐᔪᐊᑦ);

 ᐊᒥᓱᙳᕆᐊᕐᓗᒋᑦ ᐊᑯᑉᓕᖅᑎᕈᑎᕐᓚᐃᑦ ᐊᒻᒪᓗ ᐊᑐᖅᑕᐅᔪᑦ ᐱᔭᐅᔭᕆᐊᖃᖅᑐᑦ ᓄᓇᓕᐊᓛᒧᑦ ᐊᒻᒪᓗ ᖃᓂᖅᓴᐃᓂᕐᓄᑦ

 ᑕᕆᐅᕐᒥᑦ ᒥᑦᑕᕐᕕᐅᓂᐊᖅᑐᖅ;

 ᐊᓯᖏᓐᓂᑦ ᐱᖁᑎᒃᑲᓐᓂᕐᓂᑦ ᐱᔭᐅᔭᕆᐊᓕᖕᓂᑦ ᓄᓇᓕᐊᓛᒥᑦ ᐊᒻᒪᓗ ᕿᓂᖅᓴᐃᓂᕐᒧᑦ, ᓲᕐᓗ ᑭᖑᒻᒧᑦ ᑲᐃᕕᑦᑐᖕᓇᖅᑐᑦ ᐃᑰᑕᖅ,

ᐳᐊᕐᕆᑎᓕᐊᓛᖅ, ᐊᒻᒪᓗ ᓯᑭᑑᑦ.

ᐅᐱᕐᖔᒃᑯᑦ ᕿᓂᖅᓴᐃᑎᓪᓗᒋᑦ, ᐋᔅᑕᓐ ᑰᒃ ᓯᑯᓯᒪᑎᓪᓗᒍ, ᐃᒪᖅ Storm ᓄᓇᓕᐊᓛᒧᑦ (ᐃᓂᐅᔪᖅ ᐃᒪᓐᓇᓪᓗᐊᖑᑉᓗᓂ 73°39’23” ᐅᐊᖕᓇᒥᑦ

ᓂᒋᕐᒧᑦ ᐊᒻᒪᓗ 94°27’07” ᐱᖓᖕᓇᒥᑦ ᑲᓇᖕᓇᒧᑦ) ᐊᑐᖅᑕᐅᓂᐊᖅᑐᖅ ᑕᓯᕐᒥᑦ ᐅᐊᖕᓇᖓᓃᑦ ᐃᓂᐅᔪᖅ ᐃᒪᓐᓇᓪᓗᐊᖑᑉᓗᓂ 73°40’05”

ᐅᐊᖕᓇᒥᑦ 94°27’17” ᐱᖓᖕᓇᒥᑦ. ᐊᓯᐊᙳᕐᓂᐊᖏᑦᑐᖅ ᐊᖏᑎᒋᓂᖓ ᐃᒪᖅ ᐱᔭᐅᔪᒪᔫᑉ.  ᒫᓐᓇ ᐃᒪᖅᑖᕈᖕᓇᖅᑎᑕᐅᔪᑦ 10 m3/ᖃᐅᑕᒫᑦ

ᓄᓇᓕᐊᓛᒧᑦ ᐊᑐᖅᑕᐅᓂᐊᖅᑐᒥᑦ ᐊᒻᒪᓗ 3 m3/ᖃᐅᑕᒫᑦ ᐃᑰᑕᐃᓂᕐᒧᑦ ᐊᑐᖅᑕᐅᓂᐊᖅᑐᒥᑦ, ᑲᑎᖦᖢᒋᑦ 289 m3/ᖃᐅᑕᒫᑦ.

Storm ᓄᓇᓕᐊᓛᖅ, ᕿᓂᖅᓴᐃᓂᖃᖃᑦᑕᕐᒥᔪᑦ Storm ᐱᓕᕆᐊᖅᒧᑦ, ᒫᓐᓇ ᐊᔪᙱᑎᑕᐅᔪᑦ 40 ᐱᓕᕆᔨᓂᒃ ᐃᓄᖃᕈᖕᓇᕐᓗᓂ. ᕿᓂᖅᓴᐃᓃᑦ

ᓯᕗᒻᒧᒃᐸᑕ ᐊᒻᒪᓗ ᐱᓕᕆᔨᑖᒃᑲᓐᓂᕆᐊᖃᕐᓗᑎᒃ, ᓄᓇᓕᐊᓛᖅ ᐊᖏᒡᓕᒋᐊᑐᐃᓐᓇᕆᐊᖃᖅᑐᖅ ᑎᑭᓪᓗᒋᑦ 65-ᓄᑦ ᐃᓄᖕᓄᑦ. ᓂᕆᐅᒋᔭᐅᖏᑦᑐᑦ

ᐊᓯᖏᓐᓂᒃ ᐋᖅᕿᐅᒪᔪᓂᒃ ᐃᓕᓯᓂᐊᕐᒪᑕ ᐃᓂᖃᖅᑎᓐᓂᐊᕐᓗᒋᑦ ᐊᒥᓱᙳᕆᐊᖅᑐᑦ ᐱᓕᕆᔩᑦ ᐊᖏᒡᓕᒋᐊᖅᓯᒪᔪᖅ ᐃᓂᐅᔪᒥᑦ. ᓱᓇᑐᐃᓐᓇᐃᑦ ᓄᑖᑦ

ᐋᖅᕿᒃᑕᐅᓂᐊᖅᑐᑦ ᑕᐃᒪᐅᔪᒥᑦ ᓄᓇᓕᐊᓛᑉ ᑭᒡᓕᒋᔭᖓᓃᓐᓂᐊᕐᓗᑎᒃ.

 ᑕᕆᐅᕐᒥᑦ ᒥᑦᑕᕐᕕᐅᓂᐊᖅᑐᖅ ᐃᓂᐅᔪᖅ ᐃᒪᓐᓇᓪᓗᐊᖑᑉᓗᓂ 73°41’06” ᐅᐊᖕᓇᒥᑦ ᓂᒋᕐᒧᑦ ᐊᒻᒪᓗ 94°43’50” ᐱᖓᖕᓇᒥᑦ ᑲᓇᖕᓇᒧᑦ,

ᐅᖅᓱᐃᑦ ᑐᖅᖁᖅᑕᐅᓯᒪᓚᐅᐱᓪᓚᖕᓂᐊᕐᓗᑎᒃ ᒫᓐᓇ ᐋᖅᕿᒃᓯᒪᔪᑦ. ᑐᒃᓯᕋᐅᑕᐅᔪᖅ ᑕᕆᐅᕐᒥᑦ ᐃᒪᒃᑯᑦ ᒥᑦᑕᕐᕕᐅᓂᐊᖅᑐᖅ ᐅᒥᐊᕐᔪᐊᓂᑦ ᐱᖁᑎᓂᑦ

ᐊᒡᔭᖅᓯᔪᓃᓐᓂᐊᖅᑐᖅ ᐊᒻᒪᓗ ᐊᑐᖅᑕᐅᓗᓂ ᐱᖁᑕᐅᓯᕝᕕᐅᓗᓂ, ᐃᑰᑕᐃᔾᔪᑎᓄᑦ ᐊᒻᒪᓗ ᐅᖅᓱᓄᑦ ᐊᐅᓚᔾᔭᒃᑕᐅᖅᖄᖅᑎᓐᓇᒍ ᓄᓇᓕᐊᓛᖅ.

2024-ᒥᑦ ᐱᓕᕆᑎᓪᓗᒋᑦ ᑕᕆᐅᕐᒥᑦ ᓄᖅᖃᕐᕕᐅᖃᑦᑕᕐᓂᐊᖅᑐᒥᑦ ᒪᓂᕋᖓ ᖃᐅᔨᓴᖅᑕᐅᓚᐅᖅᑐᖅ ᐊᔪᙱᑦᑐᒧᑦ ᖃᐅᔨᒪᓂᖃᖅᑐᒧᑦ

ᐃᑦᑕᕐᓂᑕᓕᕆᔨᒧᑦ.

ᐊᕐᕌᒍᑕᒫᖅ ᕿᓂᖅᓴᐃᓃᑦ ᓂᕆᐅᒋᔭᐅᔪᑦ ᑲᔪᓯᓂᐊᕐᓂᖏᓐᓄᑦ ᐊᔾᔨᕐᓚᒋᓂᐊᖅᑕᖏᑦ ᓯᕗᓂᐊᒍᑦ ᐅᑭᐅᖑᓚᐅᖅᑐᓂᑦ, ᐃᑰᑕᖅᑕᐅᔪᑦ

ᐊᑦᑎᖕᓂᖅᓴᐅᓕᐊᕐᔪᒡᓗᒋᑦ. ᐃᑰᑕᐃᓃᑦ ᓂᕆᐅᒋᔭᐅᔪᑦ 15,000-ᓂᑦ 25,000-ᓄᑦ ᒦᑕᓂᒃ ᐊᖏᓂᖅᓴᐅᓕᕐᓂᐊᕐᓂᖏᓐᓄᑦ, ᐊᑐᕐᓗᑎᒃ ᐊᑕᐅᓯᕐᒥᑦ



ᒪᕐᕉᖕᓂᓪᓘᓐᓃᑦ ᓯᑎᔪᓂᒃ ᐅᔭᖅᖃᓄᑦ ᐃᑰᑕᓂᑦ, ᐊᒻᒪᓗ ᐊᑕᐅᓯᖅ ᐅᑎᖅᑎᑦᑎᖃᑦᑕᖅᑐᖅ ᐃᑰᑕᕐᒥᑦ. ᐊᔾᔨᕐᓚᒋᓂᐊᖅᑕᖓ ᓯᕗᓂᐊᒍᑦ ᐅᑭᐅᓂᑦ

ᐱᓕᕆᓂᐅᓚᐅᖅᑐᓄᑦ, ᕿᓂᖅᓴᐃᓂᓗᒃᑖᑦ ᖁᓕᒥᒎᓕᖕᒧᑦ ᐃᑲᔪᖅᑕᐅᖃᑦᑕᕐᓗᑎᒃ ᐊᒻᒪᓗ Storm ᓄᓇᓕᐊᓛᒦᓪᓗᓂ.

ᐅᖅᓱᐃᑦ ᑐᖅᖁᖅᓯᒪᔪᑦ ᖃᓂᑖᓂᑦ ᓄᓇᓕᐊᓛᑉ ᓂᕆᐅᒋᔭᐅᔪᑦ ᐊᒥᓱᙳᕆᐊᕐᓂᐊᕐᓂᖏᓐᓄᑦ ᐃᒪᓐᓇᓪᓗᐊᖅ 148,625 ᓖᑕᓄᑦ (725

ᖃᑦᑕᐅᔭᕐᔪᐊᑦ). ᐅᖅᓱᐃᑦ ᐊᒻᒪᓗ ᐊᑐᖅᑕᐅᔪᑦ ᐊᔾᔨᒋᓂᐊᖅᑕᖏᑦ ᓯᕗᓂᐊᒍᑦ ᑐᖅᖁᖅᑕᐅᓯᒪᓚᐅᖅᑐᓄᑦ, ᐅᖅᓱᐊᓗᐃᑦ ᐊᒻᒪᓗ ᑎᖕᒥᓲᒧᑦ

ᐅᖅᓱᓗᐊᖑᓂᐊᖅᑐᑦ, ᐊᒥᓲᙱᓐᓂᖅᓴᐅᓗᑎᒃ ᐅᖅᓱᖅ ᐊᒻᒪᓗ ᐳᑉᓚᒃ. ᐊᑯᑉᓕᖅᑎᕈᑏᑦ ᐊᒻᒪᓗ ᐊᑐᖅᑕᐅᔪᑦ ᐱᔭᐅᔭᕆᐊᓖᑦ ᓄᓇᓕᐊᓛᒧᑦ ᐊᒻᒪᓗ

ᕿᓂᖅᓴᐃᓂᕐᒧᑦ ᐊᒥᓱᙳᕆᐊᕌᕐᔪᖕᓂᐊᕐᒥᔪᑦ, ᓲᕐᓗ ᐅᓇ CaCl2. ᓯᕗᓂᐊᒍᑦ ᐱᓕᕆᓂᐅᓚᐅᖅᑐᑐᑦ, ᑕᒪᕐᒥᓗᒃᑖᖅ ᐅᖅᓱᐃᑦ ᐊᓯᖏᓪᓗ

ᐅᓗᕆᐊᓇᖅᑐᓖᑦ ᐊᑐᖅᑕᐅᔪᑦ ᑐᖅᖁᖅᑕᐅᓯᒪᖃᑦᑕᕐᓂᐊᖅᑐᑦ ᑐᒡᓕᐊᓂᑦ ᑐᖅᖁᖅᓯᓯᒪᕝᕕᖕᒥᑦ.

ᐊᓯᒃᑲᓐᓂᖏᑦ ᐱᖁᑏᑦ ᐊᔪᙱᑎᑕᐅᓂᐊᖅᑐᑦ ᐃᑲᔪᕐᓂᐊᖅᑐᑦ ᓄᓇᓕᐊᓛᒧᑦ ᐊᒻᒪᓗ ᕿᓂᖅᓴᐃᓂᕐᒧᑦ, ᓲᕐᓗ ᑭᖑᒻᒧᑦ ᑲᐃᕕᑦᑐᖕᓇᖅᑐᑦ ᐃᑰᑕᖅ,

ᐳᐊᕐᕆᑎᓕᐊᓛᖅ, ᐊᒻᒪᓗ ᓯᑭᑑᑦ.




